КОМИ РЕСПУБЛИКАСА ПЕЧАТЬ ДА ЮÖР СЕТАН АГЕНТСТВО ЙЫЛЫСЬ ПОЛОЖЕНИЕ
I. Панас

1. Коми Республикаса печать да юöр сетан агентство (водзӧ - Агентство) лоö Коми Республикаса олöмö пöртысь власьт органöн, коді пöртö олöмö печать да юöр сетан, телерадиовещание, издательскöй да полиграфия юкöнын канму политика.
2. Аслас уджын Агентство мыджсьӧ Россия Федерацияса Оланподув, федеральнöй оланподув оланпасъяс, федеральнöй оланпасъяс, Россия Федерацияса Президентлöн да Россия Федерацияса Веськöдлан котырлöн нормативнöй инöда актъяс, Коми Республикаса Оланподув, Коми Республикаса оланпасъяс, Коми Республикаса Юралысьлӧн инöда актъяс да Коми Республикаса Веськöдлан котырлöн инöда актъяс, а сідзжö тайö Положение вылö.

3.  Агентство  вöчö ассьыс уджсö кыдзи веськыда, сідзи и федеральнöй олöмö пöртысь власьт органъяскöд,  Коми Республикаса  канму органъяскöд, меставывса асвеськöдлан органъяскöд, ӧтйӧза ӧтувъяскöд да мукöд организациякöд йитöдын.

4. Агентство видзöм вылӧ рöскодыс могмӧдсьӧ сьӧмӧн Коми Республикаса республиканскöй сьöмкудлӧн сьӧм тшӧт весьтӧ.

5. Агентство лоö юридическöй кывкутысьöн, сылöн эм Коми Республикаса  канму канпаса  да коми  да роч кывйӧн гижӧм ас нимпаса печать, мукӧд сикас печать, штамп да урчитӧм образеца бланок, Россия Федерацияса оланпастэчас серти восьтӧм тшӧтъяс.

6. Агентство збыльмӧдӧ йӧзӧс юӧртан средствояс юкӧнын Коми Республикаса асшӧрлуна канму учреждениеяс серти (водзӧ – асшӧрлуна учреждениеяс) учредительлысь могъяс да уджмогъяс.

7. Агентстволӧн меститчанін (юридическӧй инпас): Сыктывкар, Карл Маркс ул., 229.
II. Медшӧр могъяс

8. Агентстволӧн уджын шӧр могъяс:

1) лӧсьӧдны Коми Республикаса олысьяслы йӧзӧс юӧртан средствояс пыр социальнӧй тӧдчанлуна юӧр босьтӧм вылӧ условиеяс;

2) лӧсьӧдны йӧзӧс юöртан средствояс сӧвмӧдӧм вылӧ, сы лыдын электроннӧй («Ӧтуввез» юöртан да телекоммуникационнöй везъяс, телевизионнӧй (сы лыдын цифрӧвӧй) вещание да радиовещание система пыртӧмӧн), печать, издательскӧй да полиграфия удж сӧвмӧдӧм вылӧ условиеяс (водзӧ – йӧзӧс юӧртан средствояс).
Коми Республикаса Веськӧдлан котырлӧн

2005 во тӧвшӧр тӧлысь 28 лунся 8 №-а 
шуӧмысь юкӧн
